
Áskorun til Fræðsluráðs frá Foreldraráði grunnskólabarna í Hafnarfirði  
 
Í nútíma samfélagi eru líklega flestir sammála um mikilvægi kynfræðslu sem nær yfir 

mun meira en einungis getnað og frjósemi. Áherslur nútímans eru fjölbreytilegar og 

miða að því að undirbúa einstaklinga undir líf sem kynvera. Ungt fólk í dag hefur 

aðgang að miklu magni upplýsinga á netinu sem dregur ekki alltaf upp rétta mynd af 

raunveruleikanum. 

  

Samkvæmt Fræðslulögum ber að veita ungmennum kynfræðslu. Í Aðalnámsskrá á 

kynfræðsla að vera á öllum skólastigum en hún fellur gjarnan undir náttúrugreinar en 

mikilvægt er að einnig sé fjallað um félagslega þætti kynfræðslu.  

  

Nú hefur Lilja Alfreðsdóttir menntamálaráðherra skipað starfshóp sem á að efla 

kynfræðslu í grunn- og framhaldsskólum og gera hana markvissari en um langa hríð 

hafa ungmenni kallað eftir bættri kynfræðslu í skólum. Þá hefur Reykjavíkurborg 

staðið fyrir sérstakri kynfræðsluviku undir heitinu „Vika 6“ þar sem grunnskólar 

borgarinnar fá verkfæri tengt þema vikunnar til að vinna með ungmennum. Er 

verkefninu stýrt af Jafnréttisskóla Reykjavíkurborgar sem hefur hlotið lof fyrir.  

  

Umræðan um kynfræðslu er ekki ný af nálinni en svo virðist sem erfiðlega gangi að 

finna henni fastan sess í skólum landsins. Það væri heilsubænum okkar til 

framdráttar að setja kynheilbrigði ungs fólks ofarlega á forgangslistann.  

  Kynfræðsla er ekki átak eða þemaverkefni sem hægt er að ljúka á skömmum 

tíma. Kynfræðsla er heldur ekki nám sem utanaðkomandi aðili getur tekið að sér með 

einum fyrirlestri heldur á að vera viðvarandi alla skólagönguna. Foreldraráð 

grunnskólabarna í Hafnarfirði skorar á Fræðsluráð að hefjast handa við eftirfarandi: 

  

·      Kortleggja kynfræðslu í skólum Hafnarfjarðar með það að markmiði að skoða hvað vel 
er gert og hvar megi gera betur 

·      Vinna að úrbótum með því að gera kynfræðslukennslu markvissari og heildstæðari 
·     Tileinka sérstaka viku kynfræðslu í skólum bæjarins 
·      Leggja fram aðgerðaráætlun sem miðar að úrbótum 

